
				এই পাতাটির মুদ্রণ সংশোধন করা প্রয়োজন। 
সামাজিকতা। •११
সাজিতে হুকুম দিত। তাহার বৃদ্ধ পিতা সসন্ত্রমে ও অহলাদের সহিত তামাক সাজিয়া আনিত, ইহাই সন্ত্রমের শ্রেষ্ঠ দাবী !
(ঙ) বড় লোকের সঙ্গ ।
橡 যদি বিশেষ স্বাৰ্থ না থাকে তাহা হইলে বড় লোকের নিকটে বা সঙ্গে যাওয়া আসা যত কম করিতে পার, ভাল। বড় লোকের নিকটে গেলে তুমি যে তাহা হইতে ছোট তাহ অনর্থক প্ৰত্যক্ষভাবে প্রমাণ করিয়া 6७श्ना श्श्न ।
গৰ্ব্বিত ধনী-পুত্রের নিকটে সৰ্ব্বদাই অলস ভোগ বিলাসের সংবাদ পাইবে, কৰ্ম্মঠ লোকের পক্ষে তথায় যাওয়া পোষাইবে কি ? বড় লোক নিরহঙ্কার না হইলে তঁহার সংসর্গে অনেক সময় অপমানও সহ্য করিতে হয়। বড় লোকের সঙ্গে চলিলে সেইমত চাল ঠিক রাখিতে হয়, তাহাতে
অনেক ব্যয় বাহুল্যও করিতে হয় ।
কোন কাজের জন্য বড় লোকের সহিত চলিতে বাধ্য হইলে, চাল রক্ষার জন্য সাধ্যমত অতিরিক্ত ব্যয় না করিলে নীচতা দেখায়।
অনেকেই ধনী, রাজা, মহারাজা, লাট প্ৰভৃতির সহিত দেখা করিবার সুবিধা পাইলে দেখা না করিয়া ছাড়েন না । যে দেখা করিবে তাহার যদি গুণ বা সম্রােম এমন থাকে যে, ভবিষ্যতে দেখা হইলে ধনী প্ৰভৃতি চিনে বা চিঠি লিখিলে আগ্রহের সহিত উত্তর দেয়। তবে দেখা করাই উচিত, নতুবা দেখা করা বিড়ম্বন মাত্র। স্বাৰ্থ থাকিলে দেখা করিতে দোষ নাই। তঁহাদিগকে দেখিবার ইচ্ছা মন্দ নয়, পুণ্যাত্মারাই শ্ৰীমন্ত গৃহে জন্মগ্রহণ করিয়া থাকেন, তঁহাদিগকে দর্শনে পুণ্য আছে, দূর হইতে দেখিলেই হয়, তাহাতে বড়লোকদের মূল্যবান সময় নষ্ট করিতে হয় না ও পারিষদদিগকে তোষামোদ করিতে হয় না । ,

